




Vendim nr. 4, datë 20.01.2009
Kolegji i Gjykatës Kushtetuese të Republikës së Shqipërisë, i përbërë nga:

Fehmi Abdiu,


Anëtar i Gjykatës Kushtetuese

Xhezair Zaganjori,

Anëtar  i       “
    “

Sokol  Berberi,

Anëtar  i       “
    “

në datë 20.01.2009, mori në shqyrtim paraprak kërkesën me nr.4 Akti, që i përket:

K Ë R K U E S:
 RONALDO BALLKSHESHI
O B J E K T I:
Shfuqizimi si i papajtueshëm me Kushtetutën i vendimit nr.191, datë 04.04.2008 të Kolegjit Penal  të Gjykatës së Lartë,  Dhoma e Këshillimit.
Kolegji i Gjykatës Kushtetuese, pasi shqyrtoi kërkesën, dosjen gjyqësore dhe bisedoi çështjen në tërësi,

    




V Ë R E N:

Me vendimin nr.48, datë 08.10.2003 Gjykata e Rrethit Gjyqësor Pogradec, ndër të tjera, ka vendosur  të deklarojë  fajtor të pandehurin Ronaldo Ballksheshi për kryerjen e veprës penale të “vrasjes në bashkëpunim” dhe në bazë të neneve 76 e 25 të Kodit Penal e ka dënuar atë me 16 vjet burgim. Gjykata e Apelit Korçë, me vendimin nr.76, datë 08.06.2006 ka vendosur ndryshimin e vendimit të Gjykatës së Rrethit Gjyqësor Pogradec duke u shprehur për deklarimin fajtor të kërkuesit për kryerjen e veprës penale të “vrasjes”, parashikuar nga neni 76 i Kodit Penal. Gjykata e Lartë, me vendimin nr.191, datë 04.04.2008 ka vendosur mospranimin e rekursit si i depozituar tej afatit ligjor të parashikuar nga nenin 435/1 i Kodit të Procedurës Penale. 
Kërkuesi ka pretenduar shfuqizimin si antikushtetues të vendimit të sipërpërmendur, si rrjedhojë e një procesi të  parregullt ligjor për shkak se i është mohuar aksesi në gjykatë. Si shkak për shfuqizimin e këtij vendimi, kërkuesi ka parashtruar se rekursi i paraqitur pranë Gjykatës së Rrethit Gjyqësor Pogradec nëpërmjet postës ka qenë brenda afatit ligjor 30 ditor.  

Gjatë shqyrtimit paraprak, Kolegji i Gjykatës Kushtetuese vlerëson, se pretendimi i kërkuesit nuk qëndron, pasi sipas zarfit të depozituar pranë Postës Pogradec nga avokati i tij Shkëlqim Duka, data e depozitimit është 10.07.2006 (ditë e premte) pra, jashtë afatit ligjor 30 ditor i cili plotësohej me datë 07.07.2006.  Pra, kërkesa e kërkuesit çmohet se është haptazi e pambështetur.

PËR KËTË ARSYE;
Kolegji i Gjykatës Kushtetuese të Republikës së Shqipërisë, në bazë të nenit 31 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese te Republikës së Shqipërisë”,






   V E N D O S I:
Moskalimin e çështjes për shqyrtim në seancë plenare.

PAGE  
2

